
22.03.2019 
 
Inatsisartut Suleriaasianni § 37 imm. 1 naapertorlugu Naalakkersuisunut apeqqut imaattoq matumuuna 
saqqummiuppara. 
 
Naalakkersuisunut apeqqut:  
 

1. Qaqortup eqqaani mittarfittaarnissamut atatillugu innuttaasut kujataamiut 

neriorsorneqarnikuupput mittarfissaq angalanerup akikinnerulerneranik 

kinguneqarumaartoq. Taama neriorsuuteqarneq naatsorsuinertigut missingersuutitigullu 

qanoq tunngaveqarpa? 

 

2. Sinerissami mittarfiit pioreersut sorliit mittarfittut piunerannik 

annikillisaaffigineqassappat? 

 

3. Kangerlussuarmi Narsarsuarmilu mittarfeqarfiit iluanaarutaasigut mittarfinnut 

amigartoorfiusunut nammaqataanerat  ”matussusiisarnerat” atorunnaarpata tamanna 

qanoq aningaasatigut naleqassava? 

 

4. Kiffartuussinermik isumaqatigiissuteqariaaseq qanoq ittoq Naalakkersuisuniit 

pilersinniarneqarpa? 

 

5. Naalakkersuisut uppernarsarsinnaavaat Kalaallit Airport-ip 

piginnittuuffigisassarinngisaanni mittarfiit sorliit iluanaaruteqarfiusalissanersut? 

 

6. Upernavimmut Upernavimmiillu silaannakkut inunnik assartuineq billet-it akiisigut 

nammaqatigiiffiusoq siunissami Kalaallit Airport-ip ingerlatsilernerata kingorna 

akisunerulissanngitsoq Naalakkersuisut uppernarsarsinnaavaat? 

 

7. Tamakkiinerusumik nunatsinni inunnik silaannakkut assartuussineq pillugu politikkikkut 

piumasaqaatit suut Naalakkersuisuniit naqissuserneqarsimappat? 

 
(Inatsisartuni ilaasortaq Aqqaluaq B. Egede , Inuit Ataqatigiit) 

 

Tunngavilersuut: 
Mittarfissat pilersinneqarnissaat pillugu aalajangiinerup sunniutissai pillugit Naalakkersuisut 
eqqanaarsaatinik pitsanngorsaatissanillu siunissami anguniagassanik oqaluinnaratik pisortatigoortumik 
qanoq qulakkeerinnissimanersut paasisaqarfiginiarlugit apeqqutit ingerlatippakka. 
 
Kissaatigivara apeqqutikka ullut suliffiusut qulit qaangiutinnginneranni akineqarnissaat. 
 

 


